
ОБЛЫСТЫҚ  ҚОҒАМДЫҚ-САЯСИ  ГАЗЕТ

ОБЛЫСТА 7 200 ТҮП АҒАШ ЕГІЛДІ

Ойыл аудандық мәслихатының кезектен тыс отыз төртінші  
сессиясында облыс әкімі Асхат Шахаров Ойыл ауданының әкімі  
лауазымына Сәкен Займолдиннің кандидатурасын ұсынып,  
оның өмірбаянын таныстырды. 

Аудандық мәслихат депутаттары об-
лыс әкімі ұсынған кандидатураны қолдап, 
дауыс берді. Өңір басшысы мен депутат-
тар жаңа аудан әкіміне алдағы жұмысына 
сәттілік тіледі.

Жаңа әкімнің кандидатурасы Қазақстан 
Республикасы Президенті Әкімшілігінің 
және Ойыл аудандық мәслихат депутат-
тарының келісімімен мақұлданды.

Бұдан кейін Асхат Шахаров Ойыл ау-
данының активіне ауданның жаңа әкімін 
таныстырды.

Жиында өңір басшысы Ойылдың об-
лыстың әлеуметтік-экономикалық да-
муындағы маңызын атап өтіп, ауданның 
әлеуетін тиімді пайдалану қажеттігіне 
тоқталды.

— Ойыл — тарихы терең, ұлттық 
болмысымыздың қалыптасуына өзіндік 
үлес қосқан киелі өлке. Ауданның эко-
номикалық әлеуеті де жоғары. Бүгінде 
бірқатар негізгі көрсеткіш бойынша оң 
динамика бар. Дегенмен шешімін күт-
кен мәселелер жеткілікті. Сондықтан 
ауданның жаңа әкімінің алдында нақты 
міндеттер тұр. Ең бастысы — тұрғын-
дардың әл-ауқатын арттыру, жұмыспен 
қамту, кәсіпкерлікті дамыту және ау-
данның экономикалық мүмкіндіктерін 
толық пайдалану, — деді Асхат Шахаров.

2026 жылғы қаңтар-шілде айларының  
қорытындысы бойынша ауданда негізгі  
әлеуметтік-экономикалық көрсеткіштер- 
дің басым бөлігінде өсім байқалады.  
Атап айтқанда, инвестиция көлемінің ин-
дексі — 107%, ауыл шаруашылығы —  
102%, құрылыс саласындағы көрсет- 
кіш — 163,1%, тұрғын үйді пайдалануға 
беру — 102,8%, өнеркәсіп өндірісі — 
110%.

Ауыл шаруашылығы саласында өн-
діріс көлемін арттырумен қатар қайта өң-
деу бағыттарын дамыту міндеті қойылды. 
«Ауыл аманаты» бағдарламасы аясында 
133,6 млн теңгеге 10 адам кәсібін бастаған.

Ойыл ауданында ет өнімдерін өндіру 
және өңдеу, дайын өнімді басқа өңірлерге 
жеткізу үшін ет кластерін дамытуға мүм-

кіндік бар. Қазіргі уақытта ауданда «Жаңа 
қадам — 2016» мал сою пункті жұмыс 
істейді. Облыстағы ірі қара малдың шама-
мен 2 пайызы, яғни 38 мың бас мал Ойыл 
ауданында. Осы әлеуетті тиімді пайдала-
ну үшін қайта өңдеу цехтарын дамыту қа-
жеттігі айтылды.

Ауданның облыс орталығынан шалғай 
орналасуына байланысты азық-түлік қа-
уіпсіздігін қамтамасыз ететін өндірістерді 
дамытуға басымдық беру қажет. Атап 
айтқанда, құс, өсімдік және ауыл шаруа- 
шылығы өнімдерін қайта өңдеу бағытта-
рын кеңейту көзделіп отыр. Қазіргі таңда 
ауданда бір ғана жылыжай жұмыс істейді.

Тұрғын үй құрылысына арналған жер 
телімдерін тиімді пайдалану мәселесі 
де көтерілді. 2016 жылдан бастап Ойыл 
ауылының бас жоспарына сәйкес жаңа 
құрылыс аумағында 650 жер телімі беріл-
ген. Бұл аумаққа осы уақытқа дейін шама-
мен 320,5 млн теңгеге инженерлік желілер 
тартылған. Осыған байланысты аудан 
әкіміне берілген жер телімдеріне талдау  
жүргізіп, инженерлік инфрақұрылымды 
жоспарлау кезінде олардың нақты игерілу 
деңгейін ескеру тапсырылды.

Облыс әкімі Ойылдың туристік әлеу-
етін арттыру қажеттігін де атап өтті. Ау-
данның табиғи ерекшеліктері мен тари-
хи-мәдени мұрасы экологиялық және мә-
дени-тарихи туризмді дамытуға мүмкіндік 
береді.

— Ойылдың табиғи және тарихи- 
мәдени әлеуеті жеткілікті. Бұл мүм- 
кіндікті туризмді дамыту арқылы 
тиімді пайдалану қажет. Осы бағытта 
нақты жобаларды қамтитын жол кар-
тасын әзірлеп, ұсыныс енгізуді тапсы-
рамын, — деді Асхат Шахаров.

Сонымен қатар аудан аумағындағы ав-
токөлік жолдарының сапасы, елді мекен-
дерді абаттандыру, көгалдандыру және 
санитарлық тазалық мәселелері тұрақты 
бақылауда болуға тиіс.

Асхат Шахаров бұл жұмыстарды «Таза 
Қазақстан» республикалық бағдарламасы 
аясында жүйелі түрде жүргізуді тапсырды.

— Ең басты міндет — тұрғындар-
дың әл-ауқатын жақсарту, халықты 
тұрақты жұмыспен қамту және аудан-
ның даму әлеуетін толық іске асыру. 
Жүктелген міндеттердің әрқайсысы 
нақты нәтижемен өлшенуге тиіс. Осы 
бағыттағы жұмыстарды қатаң бақы-
лауда ұстап, белгіленген тапсырма-
лардың орындалуын қамтамасыз етуді 
тапсырамын, — деді өңір басшысы.

Сәкен Займолдин бұған дейін Ойыл 
аудандық мәслихатының төрағасы қыз-
метін атқарған. Ол ауданның әлеумет-
тік-экономикалық жағдайы және тұрғын-
дарды толғандыратын негізгі мәселелер-
мен жақсы таныс.

— Алдымызда жауапты міндеттер 
тұр. Ауданның әлеуметтік-экономика-
лық әлеуетін арттыру, тұрғындардың 
әл-ауқатын жақсарту және халықпен 
ашық диалог орнату бағытында жүйелі 
жұмыс жүргіземіз. Облыс басшысы та-
рапынан жүктелген міндеттерді сапа-
лы орындауға бар күшімізді саламыз, — 
деді Сәкен Займолдин. 

Жиын соңында зейнеткерлікке шы- 
ғуына байланысты орнынан босатыл- 
ған ауданның бұрынғы әкімі Асқар Қа-
зыбаевқа облыс әкімі атқарған жұмысы 
үшін алғыс айтты, Құрмет грамотасымен 
марапаттады.

Ойыл аудандық ардагерлер кеңесінің 
төрағасы Болат Бақытгереев пен «Әді-
лет» партиясы Ойыл аудандық филиа- 
лының атқарушы хатшысы Еркін Жиена-
лин жаңа әкімге ізгі тілегін жеткізді.

Айта кету керек, Сәкен Займолдин 
1974 жылы Ойыл ауданында дүниеге 
келген. Жоғары білімді. Қ.Жұбанов атын-
дағы Ақтөбе университетін «Дене тәр- 
биесі және биология», Мәскеу техноло- 
гиялық институтын «Менеджмент» ма-
мандықтары бойынша тәмамдаған.

Еңбек жолын 1997 жылы Ойыл 
кәсіптік-техникалық лицейінде бастаған. 
Әр жылдары Ойыл аграрлық колледжін-
де қызмет атқарып, Қараой ауылдық 
округінің әкімі, 2020-2021 жылдары «Nur 
Otan» партиясының Ойыл аудандық фи-
лиалы төрағасының бірінші орынбасары 
болды. 2021 жылдан бері осы уақытқа 
дейін Ойыл аудандық мәслихатының хат-
шысы, төрағасы қызметін атқарды.

Д.АЙДАР.

Кеше Шалқар аудандық мәслихатының кезектен тыс алпысыншы 
сессиясында облыс әкімі Асхат Шахаров Шалқар ауданы әкімінің 
лауазымына Қайрат Ақшолақты тағайындауға ұсыныс білдірді.  
Аудандық мәслихат депутаттары облыс әкімінің ұсынысына  
бірауыздан келісім берді.

Шалқар ауданының актив отыры-
сында облыс әкімі Асхат Шахаров жаңа 
әкімді таныстырып, оның кандидатура-
сы Президент Әкімшілігі және Шалқар 
аудандық мәслихаты депутаттарымен 
келісілгенін жеткізді.

Жиында облыс әкімі ауданның одан 
әрі дамуы үшін айтарлықтай әлеуеті  
бар екенін атап өтті. 8 айдың қорытын-
дысы бойынша ауыл шаруашылығы, 
құрылыс, сауда және инвестиция са-
лаларында оң динамика қалыптасқан.  
Өңдеу өнеркәсібі, шағын және орта биз-
несті дамыту, жаңа жұмыс орындарын 
құру бағыттарындағы бірқатар көрсеткіш 
бойынша жұмысты күшейту қажет.

Ауданның жаңа басшысына өнер-
кәсіп пен ауыл шаруашылығы өнімдерін 
қайта өңдеуді дамыту, инвестиция тар-
ту және кәсіпкерлікті қолдау міндеттері 
қойылды. Сондай-ақ жер ресурстарын 
тиімді пайдалану, асыл тұқымды мал 
шаруашылығын дамыту, ветеринария 
мамандарының жұмыс жағдайын жақ-
сарту және жаңа жұмыс орындарын құру 
мәселелеріне көңіл бөлу тапсырылды.

Мемлекет басшысының тапсырма-
сымен бастау алған «Таза Қазақстан» 
республикалық бағдарламасы аясын-
да аудан аумағын абаттандыру, көгал-
дандыру мәселелері де күн тәртібінде 
болуға тиіс. Облыс әкімі қалдықтарды 
сұрыптау және қайта өңдеу, елді мекен-
дерді көгалдандыру жұмысын күшей-
туді, Шалқар көліндегі шлюзді жөндеу-
ді, сондай-ақ жол жобаларын уақтылы 
аяқтауды тапсырды. Ауылдық елді ме-
кендердегі мобильді байланыстың сапа-
сын жақсарту да маңызды міндеттердің 
бірі ретінде белгіленді.

Жастар арасында профилактикалық 
жұмысты күшейтіп, құқықбұзушылықтар-
дың алдын алуға бағытталған кешенді 
шараларды жүзеге асыру және өскелең 
ұрпақ үшін қауіпсіз, жайлы әрі қолайлы 
орта қалыптастыру қажет.

— Ұлттық құрылтай отырыста-
рында көтерілген бастамалар мен 
Мемлекет басшысының тапсырмала-
рын аудан деңгейінде сапалы іске асы-
руға ерекше мән беру қажет. Басты 
міндет — тұрғындардың әл-ауқатын 
арттыру, жаңа жұмыс орындарын құру, 
халықты жұмыспен қамтуды қамтама-
сыз ету, әлеуметтік жағдайды жақсар-
ту және ауданның тұрақты әлеумет-
тік-экономикалық дамуына қол жеткі-
зу. Әрбір тұрғын күнделікті өмірінде оң 
өзгерістерді нақты сезінуге тиіс. Сон-
дықтан жаңа басшылықтан барлық 
жоспар мен тапсырмаларды жедел әрі 
тиімді жүзеге асыру талап етіледі, — 
деді Асхат Шахаров.

Жаңа әкімге белгіленген бағыттар- 
ды қатаң бақылауға алып, тапсырмалар-

дың орындалуын қамтамасыз ету мін-
деттелді.

Отырыста Шалқар ауданының 
бұрынғы әкімі Жанболат Жидеханов 
аудан тұрғындарына бірлескен жемісті 
жұмысы, әлеуметтік-экономикалық жо-
баларды жүзеге асыруға көрсеткен қол-
дауы үшін алғыс айтып, жаңа басшының 
аудан игілігі жолындағы қызметіне сәт-
тілік тіледі.

Шалқар ауданының жаңа әкімі Қайрат 
Ақшолақ артылған сенім үшін алғысын 
білдіріп, алға қойылған міндеттерді ше-
шу және ауданның одан әрі дамуы үшін 
бар күш-жігерін салатынын жеткізді.

Жаңа басшыға аудандық ардагерлер 
кеңесінің төрағасы Елубай Төлепберген 
мен аудан ардагері Зинелғабдин Жөле-
кенов өз тілегін білдірді.

Қайрат Ақшолақ 1969 жылы Батыс 
Қазақстан облысында дүниеге келген. 
Ұлты — қазақ, білімі — жоғары. 1994 
жылы Қазақ мемлекеттік басқару ака-
демиясын «Қаржы және несие», 2002 
жылы Ішкі істер министрлігі академия-
сының заң институтын «Құқықтану» ма-
мандығы бойынша тәмамдаған.

Еңбек жолын 1990 жылы Шалқар  
эксплуатациялық учаскесінің операторы 
болып бастаған.

Әр жылдары Шалқар ауданы бойын-
ша салық инспекциясының аға маманы 
және салық полициясының инспекторы, 
Қандыағаш, Шалқар станцияларында 
желілік полиция бөлімінің жедел уәкілі, 
кәмелетке толмағандар жөніндегі инс- 
пекторы, тергеушісі болып қызмет еткен.

2003-2018 жылдары Шалқар аудан-
дық полиция бөлімінің тәрбие және кадр 
жөніндегі орынбасары, бастығы, Ырғыз 
ауданы полиция бөлімінің бастығы қыз-
метін атқарған.

2018-2020 жылдар аралығында 
Шалқар ауданы әкімі аппаратының бас-
шысы, 2020 жылдың қыркүйек айынан 
бастап бүгінге дейін Шалқар ауданы 
әкімінің орынбасары болды.

А.ІЛИЯСҚЫЗЫ.

Тағайындау

ЕКІ АУДАНҒА ЖАҢА ӘКІМ ТАҒАЙЫНДАЛДЫ

Сенбіде World Cleanup Day халықаралық экологиялық акциясына орай  
Мемлекет басшысының бастамасымен қолға алынған  
«Таза Қазақстан» жалпыұлттық экологиялық бағдарламасы аясында 
ауқымды сенбілік және жаппай ағаш егу акциясы өтті.

Дүниежүзілік тазалық күніне Ақтө-
бе облысы да үлес қосты. Облыс орта-
лығында және барлық ауданда өткізіл-
ген акцияға белсенділер, еріктілер, өнер 
саласының өкілдері, мемлекеттік орган-
дардың, ұйымдар мен кәсіпорындардың 
қызметкерлері және қала тұрғындары 
қатысты. Жалпы, сенбілікке 12 мыңға 
жуық адам шықты. Облыс әкімі Асхат 
Шахаров акцияға қатысып, «Қоныс» 
спорт сарайының жанындағы жаңа сая-
бақ аумағында ағаш екті.

— Біз сүйікті қаламызды абаттан-
дыруға өз үлесімізді қосу үшін жинал-
дық. Сенбілікке белсенділер, еріктілер, 
өнер саласының өкілдері және қала 
тұрғындары — жалпы 12 мыңға жуық 
адам шықты. Бұл шара Президент  
Қасым-Жомарт Кемелұлының тапсыр- 
масы аясында жүзеге асырылып жат-
қан республикалық «Таза Қазақстан» 
жалпыұлттық экологиялық бағдар-
ламасы аясында ұйымдастырылуда. 
Бағдарламаның мәні тек көшелерді  
тазалаумен шектелмейді, бұл —  
адамның қоршаған ортаға деген көз- 
қарасын өзгерту, экологиялық мәде- 
ниетті қалыптастыру және әрбір аза-
маттың өз қаласына, ауылына, көшесі-

не деген жауапкершілігін арттыру.
Сенбілікке шығып, туған қаламыз-

дың тазалығы мен абаттандырылуы-
на үлес қосып жатқан Ақтөбе тұрғын-
дарына алғысымды білдіремін. Бұл —  
біздің ортақ сүйікті қаламыз. Сон-
дықтан оны таза әрі жайлы ету үшін 
бәріміз бірге атсалысуымыз қажет.

Егер біз тазалықты сенбілік кезін- 
де ғана емес, күнделікті сақтайтын 
болсақ, қаламыз тұрғындар үшін де, 
туристер үшін де тартымды бола 
түседі. Сонда әрқайсысымыз Ақтө-
бемізбен мақтана аламыз, — деді об-
лыс әкімі.

Бұл күні облыс бойынша 7 200 түп 
ағаш егілді. Оның ішінде мойыл, ше-
тен, шаған, қарағай, сирень, тал, үйеңкі,  
шиыршықты тал, жеміс ағаштары, та-
тар үйеңкісі және басқа да өсімдік түр-
лері бар. Жабық тамыр жүйесі бар 
ағаштардың биіктігі шамамен екі-төрт 
метр аралығында, яғни агротехникалық 
сақталған, қазіргі ауа райына сай. Об-
лыстық табиғи ресурстар және табиғат-
ты пайдалануды реттеу басқармасының 
басшысы Исатай Еспағанбетовтің ай-
туынша, өңірде күзгі алғашқы ағаш егу 
жұмысы басталды.

— Қазіргі уақытта ағаштарды жа-
бық тамыр жүйесімен егіп жатырмыз. 
Ашық тамырлы көшеттерді қыркүйек-
тің аяғы мен қазан айының басында егу 
жоспарланып отыр. Осындай көгалдан-
дыру жұмыстары аудан орталықтары 
мен ауылдық округтерде де жалғаса-
ды. Осы саябақта қарағай, ирек тал 
және мойыл секілді 150-ден астам кө-
шет егіледі, — деді ол.

Дүниежүзілік тазалық күніне жергілікті 
бұқаралық ақпарат құралдарының өкіл-
дері де өз үлесін қосты. Олардың қата-
рында облыстық қоғамдық-саяси «Ақтө-
бе» және «Актюбинский вестник» газет-
тері мен «Үштаған» журналының басын 
біріктіретін «Ақтөбе Медиа» ЖШС ұжы-
мы бар. Серіктестік директоры Раукен 
Отыншиннің айтуынша, тазалық пен кө-
галдандыру бір күндік науқанмен шек-
телмеуі керек.

— Тазалық пен көгалдандыру — 
бір күндік науқан емес, бұл — туған 
өңірімізге деген шынайы жанашыр-
лықтың көрінісі. «Таза Қазақстан» ак-
циясы аясында «Ақтөбе Медиа» компа-
ниясы ұжымы да бір кісідей жұмылып, 
сүйікті қаламызды көркейтуге өз 
үлесін қосты. Ақпарат құралдарының 

өкілдері әрдайым қоғамдағы оң өзгеріс- 
тер мен экологиялық мәдениетті на-
сихаттауда алдыңғы қатарда болуға 
тиіс, — деді Раукен Отыншин.

Айта кетейік, бүгінде өңірде жасыл 
желекті көбейту бойынша жүйелі жұ-
мыс жүргізілуде. 2026 жылы Ақтөбе қа-
ласы мен аудан орталықтарында 135 
гектар аумақта жасыл белдеу құру 
жоспарланған. Қазіргі уақытта 46 гектар 
алқапқа 154 мыңға жуық түп ағаш егіл-
ді. Жұмыстарды осы жылдың қараша  
айына дейін толық аяқтау жоспарланып 

отыр. Сонымен қатар облыста 12 қыр-
күйек пен 14 қараша аралығында екіай-
лық тазалық шарасы өтіп жатыр. «Таза 
Қазақстан» акциясы өңір тұрғындарын 
ортақ іске жұмылдырып, елді мекен-
дерді көгалдандыруға, абаттандыруға 
және қоршаған ортаға ұқыпты қарау мә-
дениетін қалыптастыруға бағытталған. 
Аталған тазалық акциясына қатысушы-
лардың көптігі өңірімізде қоршаған ор-
таны қорғауға деген жауапкершіліктің 
жоғары екенін көрсетті.

